ԱՄՓՈՓԱԹԵՐԹ

«ՍԵՅՍՄԻԿ ՊԱՇՏՊԱՆՈՒԹՅԱՆ ԱԶԳԱՅԻՆ ԾԱՌԱՅՈՒԹՅԱՆ ԴԻՏԱՑԱՆՑԻ ԱՐԴԻԱԿԱՆԱՑՈՒՄ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	h/h
	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության

բովանդակությունը
	Եզրակա​ցություն
	Կատարված փոփոխությունները

	1
	2
	3
	4
	5

	1
	ՀՀ  ֆինանսների նախարա​րություն, 2011-03-14, 05/639-11 
	Սռաջարկվում է նախագծի 4-րդ կետը շարադրել հետևյալ խմբագրությամբ.

«4. Հայաստանի Հանրապետության ֆինանսների նախարարին` 

Սեյսմիկ պաշտպանության ազգային ծառայության դիտացանցի արդիականացում ծրագրի ֆինանսավորման հնարավորության հարցը` սահմանված կարգով ներկայացված հայտի առկայության պայմաններում, քննարկել համապատասխան տարվա բյուջետային գործընթացի շրջանակներում»:
	Ընդունվել է, նախագծում կատարվել է առաջարկված փոփոխությունը:
	«4. Հայաստանի Հանրապետության ֆինանսների նախարարին` 

Սեյսմիկ պաշտպանության ազգային ծառայության դիտացանցի արդիականացում ծրագրի ֆինանսավորման հնարավորության հարցը` սահմանված կարգով ներկայացված հայտի առկայության պայմաններում, քննարկել համապատասխան տարվա բյուջետային գործընթացի շրջանակներում»:

	2
	ՀՀ քաղաքա​շինության նախարա​րություն, 2011-03-14,05/647-11
	առաջարկություններ և առարկություններ չկան
	----
	----

	3
	ՀՀ բնապահ​պանության նախարա​րություն, 2011-03-14, 05/641-11
	առաջարկություններ և առարկություններ չկան
	----
	----

	4
	ՀՀ էկոնոմիկայի նախարա​րություն

 
	առաջարկություններ և առարկություններ չկան
	----
	----

	5
	ՀՀ տարածքային կառավար​ման նախարա​րություն


	Սռաջարկվում է՝ 

1. նախագծի <<ՀՀ տարածքի սեյսմիկ վտանգի և ռիսկի գնահատում>> բաժնի <<Երևանի բոլոր համայնքներից>> բառերը փոխարինել <<Երևանի բոլոր վարչական շրջաններից>> բառերով, 

2. նախագծի պետական բյուջեում ծախսերի ավելացման տեղեկանքի մեջ տեղական ինքանակառավարման մարմինների բյուջեների վերաբերյալ տողերը հանել, քանի որ <<Տեղական ինքնակա​ռավարման մասին>> ՀՀ օրենքի համաձայն համայնքի բյուջեն կազմում և համայնքի ավագանու հաստատմանն է ներկայացնում համայնքի ղեկավարը: 

	Ընդունվել է, նախագծում կատարվել են առաջարկված փոփոխություն​ները:
	Նախագծում 9-րդ կետը ձևակերպվել է՝ 

9. 9. Սեյսմիկ ռիսկի ուղղությամբ կատարվել են մասնավորապես հետևյալ աշխատանքները. կազմվել են Հայաստանի Հանրապետության քաղաքների շենքերի և շինությունների տեխնիկական վիճակի գնահատման և կարևոր նշանակության օբյեկտների վերաբերյալ տվյալների բազաներ (թվով 1500 օբյեկտ),  ընդլայնվել է տվյալների բազան Երևանի բոլոր վարչական շրջաններից և մի շարք բնակավայրերից ստացված տվյալներով (1600-ից ավելի շենքեր, շինություններ), կազմվել է Հայաստանի Հանրապետության կենսաապահովման գծերի (գազամատակարարում, էլեկտրամատակարարում, ջրամատակարարում, հեռախոսային կապ, ավտոճանապարհներ և երկաթուղային գծեր) սեյսմիկ ռիսկի սխեմատիկ քարտեզը, կատարվել են աշխատանքներ Լեռնային Ղարաբաղի Հանրապետության տարածքում սողանքներով և փլուզումներով արտահայտված տեղամասերի համատեղված քարտեզի ստեղծման ուղղությամբ:

Նախագծում նշված տեղեկանքը ձևակերպվել է՝

«ՍԵՅՍՄԻԿ ՊԱՇՏՊԱՆՈՒԹՅԱՆ ԱԶԳԱՅԻՆ ԾԱՌԱՅՈՒԹՅԱՆ ԴԻՏԱՑԱՆՑԻ ԱՐԴԻԱԿԱՆԱՑՈՒՄ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՎԵԼՈՒ ԴԵՊՔՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔ



	6
	ՀՀ Գիտությունների Ազգային Ակադեմիա

	Առարկությունը՝ 

1. Գիտականորեն հիմնավորված չեն հետազոտությունների ծրագիրը, նպատակները և ակնկալվող արդյունքները , որի համար առաջարկվում է սարքավորումների ցանկը, նրանց մակնիշները և տեղադրման վայրերը։
	Չի ընդունվել, 
քանի որ ծրագրի

նպատակն ու ակնկալվող արդյունքները բերված են ծրագրի առաջին գլխում:
	----

	
	
	2. Անհրաժեշտ ենք համարում 10 սեյսմիկ կայանների համար թվային սեյսմոլոգիական տվիչների, ինչպես նաև 12 գրունտների ուժեղ շարժումների տվիչների ձեռքբերումը։

	Ընդունվել է 
	Ծրագրում ներառված են սեյսմիկ և գրունտների ուժեղ շարժումների կայանների արդիականացման խնդիրը, ինչը ենթադրում է թվային սեյսմոլոգիական և գրունտների ուժեղ շարժումների տվիչների ձեռբերում

	
	
	3. Նշված մյուս սարքավորումների՝ մագնիսաչափական, հիդրոդինամիկական, ռադոնաչափական, էլեկտրամագնիսաչափական, ստորգետնյա ջրերի անալիզի լաբորատոր անալիզի ձեռքբերումը գտնում ենք Հայաստանի ներկա պայմանների համար աննպատակահարմար։ Այդ սարքավորումների օգտագործումը նախատեսվում է երկրաշարժերի կանխատեսման համար, որը միջազգային գիտական հանրությունը համարում է չլուծված խնդիր։ Երկրաշարժերի կանխատեսման ժամանակակից ցանցերի ստեղծումը և առավել ևս նրա սպասարկումը չափազանց ծախսատար է, որը նույնիսկ իրենց թույլ չեն տալիս տնտեսապես հզոր երկրները։

	Չի ընդունվել, նախագծում չեն կատարվել առաջարկված փոփոխությունները, քանի որ 12.06.2002թ.-ի 

ՀՕ-376 ընդունված <<Սեյսմիկ պաշտպանության մասին >> ՀՀ օրենքի 3-րդ գլխի 13-րդ հոդվածով ընթացիկ սեյսմիկ վտանգի գնահատումը հնարավոր ուժեղ երկրաշարժի տեղի, ուժի և ժամանակի որոշակի հավանականությամբ կանխատեսումն է, ինչի նպատակով ՀՀ տարածքում գործում է սեյսմիկ դիտարկումների ազգային բազմապարամետ​րային ցանց:
	----

	
	
	4. Ձեռքբերվող  սեյսմիկ  տվիչների  տեղադրման  համար  անհրաժեշտ  ենք համարում նախատեսել նոր, միջազգային ստանդարտներին համապատասխան տեղեր,    ապահովել   նրանց   սնուցման   համար   արևային   պանելներ, ինֆորմացիայի օո-line փոխանակման ժամանակակից (արբանյակային) միջոցներ։
	Ընդունվել է 
	Կիրականացվի որոշումն ուժի մեջ մտնելուց  

	7
	ՀՀ արդարադա​տության նախարա​րություն
	Սռաջարկվում է՝ 

Նախագծի 1-ին կետով հաստատվող հավելվածի 3-րդ և 5-րդ գլուխներում նշված օտարերկրյա կազմակերպությունների անվանումներն անհրաժեշտ է համապատասխանեցնել «Իրավական ակտերի մասին» ՀՀ օրենքի 36-րդ հոդվածի 1-ին մասի պահանջներին:


	Ընդունվել է, նախագծում կատարվել են առաջարկված փոփոխություն​ները:
	Նախագծի 1-ին կետով հաստատվող հավելվածի 3-րդ և 5-րդ գլուխներում նշված օտարերկրյա կազմակերպու​թյունների անվանումներն  շարադրվել են հայերեն տարադարձությամբ`   «Իրավական ակտերի մասին» ՀՀ օրենքի 36-րդ հոդվածի 1-ին մասի պահանջներին համապատասխան:


[image: image1.wmf]

ՆԱԽԱՐԱՐ 







Ա.ԵՐԻՑՅԱՆ
� CONTROL ArGrDigsigCtrl \s ���











[image: image2.wmf]_1366548044.unknown

